
Amanah Ummah Dijaga,
Hak Asnaf Dibela

Zakat Pulau Pinang (ZPP) merupakan institusi zakat di Malaysia yang paling
awal telah bergerak dan mara ke hadapan dalam menyantuni rakyat yang
terjejas akibat pandemik Covid-19. Di Negeri Pulau Pinang sebanyak RM15.1
juta bantuan khas telah diperuntukkan daripada dana zakat oleh ZPP.

Berdepan dengan fenomena luar biasa ini, ZPP segera mengambil langkah
proaktif dan responsif dalam spektrum sosioekonomi ummah untuk menjadi
benteng umat Islam di Pulau Pinang. ZPP menyasarkan bantuan yang bukan
sahaja efektif bahkan juga efisyen. Hal ini demikian disebabkan penularan
pandemik Covid-19 semakin meruncing dan memerlukan perhatian yang serius
dan komprehensif. Antara perkara-perkara yang diberi perhatian oleh ZPP
terhadap implementasi bantuan khas dalam tempoh yang kritikal ini adalah:

i Impak yang besar kepada golongan sasar khususnya golongan asnaf
dan golongan yang terjejas punca pendapatan dan kelangsungan hidup.

ii. Efisyen dalam sistem penyampaian (delivery system) bantuan ZPP
supaya sampai ke golongan sasar.

iii. Memastikan penyaluran maklumat bantuan kepada masyarakat dengan
pantas.

ZPP komited memastikan pendekatan yang inklusif dan holistik dalam usaha
memulihkan sosioekonomi masyarakat Islam di Pulau Pinang. Buku ini
memperincikan inisiatif Bantuan Khas Covid-19 ZPP. Insya-Allah, moga
perjalanan kita menuju matlamat untuk menjamin masa depan masyarakat
Muslim di Pulau Pinang, diberkati, insha Allah.

Amnan FHayale
Ketua Pegawai Eksekutif
Zakat Pulau Pinang






BANTUAN KHAS COVID-19 FASA 1

. Bantuan kepada golongan peniaga kecil dan penjaja gerai RM5.4 juta
tepi jalan dengan setiap ketua keluarga diberi bantuan
sebanyak RM500.00.

20 ribu orang
¢ Bantuan Kewangan Sara Hidup Bulanan yang dipercepatkan 712 buah Masjid/Surau
penyalurannya kepada asnaf fakir dan miskin.

e Bantuan Kecemasan Kariah, difokus kepada masyarakat 23 - 31 Mac 2020
Muslim yang terputus makanan semasa krisis.

e Sumbangan kepada masjid dan surau bagi kerja-kerja
pembersihan dan nyahkuman.







BANTUAN KHAS COVID-19 FASA 2

Bantuan kepada golongan seperti pekerja yang bergaiji
harian terutama dalam bidang industri (tidak bekerja

sepanjang PKP)

Bantuan kewangan pemandu e-hailing, pemandu teksi

Bantuan kewangan kepada guru-guru agama dan tahfiz yang

terjejas pendapatan isi rumah

Bantuan Pakaian Perlindungan Diri (PPE) - sut perlindungan,
gaun plastik, pelindung kepala dan kasut pelindung kepada

Frontliner

Bantuan masyarakat Rohingya

RMa3.5 juta

6 ribu orang

1 - 23 April 2020







BANTUAN NUR RAMADAN DAN
SAGUHATI HARI RAYA AIDILFITRI

¢ Bantuan disasarkan kepada asnaf fakir dan miskin.

e Bantuan Nur Ramadan sebanyak RM700.00 kepada

ketua keluarga yang layak.

e Bantuan Saguhati Hari Raya Aidilfitri sebanyak RM450.00

kepada isi rumah yang layak.

RM6.2 juta

8 ribu orang

24 April — 24 Mei 2020

COVID-19, ZPP agih RM 135 juta

ANDEMIK COVID-19 yang melanda tanah air
Pini termasuk Pulau Pinang telah menggamit

pelbagai pihak, baik Kerajaan Persekutuan
mahupun Kerajaan Negeri untuk membela semua
sektor rakyat yang terjejas dek pelaksanan Perintah
Kawalan Pergerakan (PKP).

Zakat Pulau Pinang (ZPP) sebagai milik penuh Majlis
Agama Islam Negeri Pulau Pinang (MAINPP) turut tidak
ketinggalan membantu umat Islam yang terjejas daripada
segi pendapatan.

Ketua Pegawai Eksekutif (CEO) ZPP, AMRAN
HAZALI memberitahu bahawa sehingga Mei lepas,
jumlah asnaf yang dibantu meningkat hampir sekali
ganda, kira-kira 20,000 orang berbanding 10,000 bagi
tempoh sama pada tahun 2019.

Menurut beliau, melalui Timbalan Ketua Menteri I
merangkap Yang di-Pertua MAINPP, Kerajaan Negeri
Pulau Pinang adalah negeri pertama yang mengumumkan
Pakej Bantuan Khas Zakat, berbanding negeri-negeri
lain.

“18 Mac, PKP diumumkan, 19 Mac kita (ZPP) dah
umumkan pakej bantuan khas zakat.

“Pada ketika itu, Pulau Pinang adalah negeri pertama
yang mengumumkan pakej bantuan khas zakat.

“Jadi, semua perbelanjaan ZPP sehingga bulan Mei
ini adalah melibatkan hampir RM15 juta kepada
penduduk Pulau Pinang dalam kalangan orang Islam yang
terkesan, ekoran pandemik COVID-19 ini.

“Jumlah yang dibelanjakan ZPP ini boleh dikatakan
besar berbanding institusi seumpamanya di negeri-negeri
lain,” jelasnya ketika dibicarawara oleh wartawan Buletin
Mutiara, ZAINULFAQAR YAACOB di Ibu Pejabat ZPP
dekat Bandar Perda, Seberang Jaya baru-baru ini.

Menurut Amran, Pakej Bantuan Khas Zakat adalah
terdiri daripada dua fasa - Fasa Satu dan Fasa Dua.

RM500 Kepada Penjaja Kecil, Peniaga Tepi
Jalan, Pemandu E-Panggilan, Pemandu Teksi,
Rakyat Makan Gaji Harian

Beliau memberitahu bahawa Fasa Satu adalah
melibatkan peruntukan sebanyak RM3 juta, dengan
jangkaan 6,000 penjaja kecil serta peniaga tepi jalan sama
ada berlesen atau tidak berlesen akan mendapat manfaat
dalam bentuk insentif kewangan langsung ke akaun bank
masing-masing.

“Ketika pelaksanaan Fasa Satu ini, sambutan begitu
menggalakkan sehingga sistem permohonan secara dalam
talian yang ZPP sediakan hampir tergendala.

“Sebab, ketika PKP ini, ZPP menyediakan sistem
permohonan dalam talian secara sepenuhnya, dengan
segala dokumen serta bukti perlu diimbas dan dimuat naik
dalam pengkalan data permohonan ZPP.

“Ketika PKP ini juga, ZPP sedaya-upaya mengurangkan
karenah birokrasi, serta lebih bersikap fleksibel, tempoh
memproses permohonan pun dipercepatkan, meliputi
mereka yang ada lesen niaga ataupun tidak.

“Selepas seminggu dibuka permohonan ini, rupa-
rupanya jumlah pemohon yang layak adalah lebih
daripada jangkaan awam ZPP.

“ZPP mendapati bahawa masih ada lagi golongan yang
terjejas ketika pelaksanaan PKP, seperti pemandu
kenderaan e-panggilan, pemandu teksi dan pekerja-
pekerja yang makan gaji harian.

“Tiga golongan ini adalah antara kelompok yang
terjejas teruk ketika PKP tetapi tercicir daripada
mendapat manfaat melalui fasa pertama Pakej Bantuan
Khas Zakat.

“Dalam Fasa Satu, wang sejumlah RM500 disalurkan
secara langsung dalam akaun bank pemohon manakala
Fasa Dua Pakej Bantuan Khas Zakat juga adalah seperti
fasa satu,” jelasnya sambil memberitahu ZPP ada
tanggungjawab yang begitu signifikan untuk bersama-
sama Kerajaan Negeri dalam membantu orang Islam yang
terjejas dek COVID-19 di Pulau Pinang.

RM300,000 Untuk Kerja Nyah Kuman Di Masjid
Dan Surau

Selain itu, Amran menyatakan bahawa ZPP turut
mengagihkan RM500 untuk inisiatif nyah kuman di semua
masjid dekat negeri ini, selain RM300 untuk tiap-tiap surau
yang berdaftar di bawah MAINPP.

“Kerja nyah kuman ini adalah meliputi semua masjid di
Pulau Pinang kerana jawatankuasa kariah masjid dan surau
memang memerlukan dana berkaitan.

“ZPP sekadar membantu meringankan beban kewangan
dengan memberi RM500 untuk masjid dan RM300 untuk
surau, iaitu dengan mengambil kira Kerajaan Negeri juga
ada menyalurkan bantuan hampir sama untuk pihak-pihak
yang terlibat,” ujarnya.

RM652,000 Atau RM500 Seorang Kepada
‘Asatizah’, Guru Agama, Guru Takmir

Mengulas lanjut, Amran berkata bahawa Fasa Dua Pakej
Bantuan Khas Zakat dilaksanakan kira-kira seminggu
selepas pelaksanaan Fasa Satu, dengan memperluaskan lagi
bantuan kepada kelompok umat Islam lain yang terjejas
ketika PKP.

“Ketika Fasa Dua ini juga, ZPP turut membantu daripada
segi insentif kewangan kepada para Ustaz dan Ustazah serta
guru-guru agama, guru-guru takmir yang mengajar di masjid
dan surau asalkan mereka berdaftar dengan MAINPP, dengan
perbelanjaan sebanyak RM652,000 atau RM500 seorang.

“Untuk Fasa Satu Pakej Bantuan Khas Zakat, ZPP telah
membelanjakan hampir RM2.1 juta, manakala kira-kira
RM1.72 juta lagi dibelanjakan untuk Fasa Dua.

“Jadi, ZPP setakat ini dah belanja hampir RM4 juta
walaupun peruntukan kira-kira RM6 juta,” ulasnya.

RM1.11 Juta Bantuan Kecemasan Anak-Anak
Kariah

Tidak cukup dengan itu, ketika pelaksanan Fasa Dua,
menurut Amran, ZPP meminta Jawatankuasa Kariah Masjid
supaya mengemukakan nama-nama anak kariah yang
mengalami kehidupan kritikal akibat pandemik COVID-19
berkenaan.

“ZPP menyalurkan bantuan sebanyak RM100 untuk satu
keluarga,” katanya.

AMRAN Hazali (kanan sekali) bersama-sama
Ir. Ahmad Zakiyuddin Abdul Rahman (tengah)
pada salah satu majlis sidang media yang
diadakan baru-baru ini.

RM31,800 Pek Bantuan Makanan Asasi

Selain RM 100 Bantuan Kecemasan Anak-Anak Kariah,
tambah Amran, ZPP turut membuka talian khas untuk
mendapatkan pelaporan masyarakat Islam yang terjejas
daripada segi barang-barang keperluan dapur.

“Setiap hari, ZPP menghantar pek bekalan makanan
asasi kepada keluarga yang terjejas dengan perbelanjaan
sebanyak RM31,800, semuanya dibekalkan oleh Zakat
Mart.

“Selain itu, ZPP turut menyalurkan bantuan kepada
masyarakat Rohingya melalui tiga badan bukan kerajaan
(NGO) yang dikenal pasti, dengan perbelanjaan kira-kira
RM30,000 atau RM50 untuk 600 keluarga,” jelasnya.

Bantuan Sara Hidup Bulanan Asnaf
Dipercepatkan

Di samping itu, Amran memberitahu bahawa ZPP turut
mempercepatkan Bantuan Sara Hidup Bulanan Fakir
Miskin yang melibatkan perbelanjaan sebanyak RM2.63
juta.

“(Turut dipercepatkan,) RM300,030 bantuan bekalan
makanan bulanan yang boleh dituntut (oleh asnaf) di 33
kedai terpilih dengan menggunakan kad pengenalan
sahaja,” ujarnya sambil menyatakan bahawa kehidupan
sesetengah masyarakat Islam ketika menghadapi COVID-19
adalah kian mencabar terutamanya semasa menempuhi
bulan Ramadan.

RM2.16 Juta Untuk Nur Ramadan, RM4.08 Juta
Saguhati Aidilfitri

Oleh itu, ulas Amran, ZPP melalui program Nur
Ramadan, menyumbangkan RM700 setiap keluarga dengan
melibatkan peruntukan kepada 3,148 pihak iaitu
perbelanjaan sebanyak RM2.16 juta.

“Itu, belum termasuk Saguhati Raya dengan perbelanjaan
RM4.08 juta yang melibatkan 9,000 keluarga.

“Jadi, semua perbelanjaan ZPP sehingga bulan Mei ini
adalah melibatkan hampir RM15 juta kepada penduduk
Pulau Pinang dalam kalangan orang Islam yang terkesan
ekoran pandemik COVID-19 ini,” katanya.

Tambah Amran, ZPP melalui Bengkel Jahitan Asnaf

(Sambungan di muka 9).

(Sambungan dari muka 8).

kurang beban golongan terkesan

dekat Tasek Gelugor turut mengambil bahagian menyediakan
peralatan pelindungan diri (PPE) untuk barisan utama di
hospital-hospital kerajaan di negeri ini.

“Sebelum ini, beberapa pusat jahitan ini pernah
beroperasi menjahit pakaian-pakaian sekolah untuk ZPP
agih kepada anak-anak daripada keluarga asnaf.

“Apabila COVID-19 berlaku, kita tukar operasi pusat
jahitan kita, untuk bantu menjahit PPE untuk hospital-
hospital,” katanya.

Persediaan ZPP Ketika PKPP

Pada 7 Jun lepas, Perdana Menteri mengumumkan Perintah
Kawalan Pergerakan Pemulihan (PKPP) iaitu mulai 10 Jun
hingga 31 Ogos depan.

Sementara menunggu pentadbiran Ketua Menteri, Y.A.B.
Tuan Chow Kon Yeow mengumumkan Pakej Bantuan Rakyat
Pulau Pinang berikutnya, Amran turut berkongsi mengenai
proses persediaan ZPP sendiri dalam menyediakan Fasa Tiga
Pakej Bantuan Khas Zakat.

Beliau menyatakan bahawa Pakej Ketiga yang bakal
diumumkan oleh Ahmad Zakiyuddin yang juga Exco Hal
Ehwal Agama Islam, Pembangunan Industri dan Perhubungan
Masyarakat kemungkinan meliputi segala kekangan
kewangan didepani ZPP, selain realiti masyarakat Islam yang
terus terjejas dalam tempoh PKPP ini.

“Jumlah keseluruhan hampir RM15 juta yang dibelanjakan
ZPP setakat ini boleh dikatakan besar berbanding institusi
seumpamanya di negeri-negeri lain.

“Perbelanjaan yang besar ini bukan disebabkan kutipan
zakat di Pulau Pinang ini adalah yang tertinggi, tetapi
disebabkan ZPP merasakan memang wajar membantu
masyarakat Islam yang terjejas.

“Inipun, ZPP sedang membuat persiapan untuk membantu
masyarakat Islam pasca PKPB (Perintah Kawalan Pergerakan
Bersyarat sehingga 9 Jun 2020) dengan mengambil kira realiti
orang Islam yang ada dibuang kerja, yang dijangka selepas
Aidilfitri sekarang.

“Jadi, ZPP akan berbelanja lagi untuk tempoh pasca PKP
ini, sebab banyak hotel yang melibatkan pekerja-pekerja
Islam dikatakan akan tutup

tahun sumber kutipan zakat kita diagihkan sehingga 90
peratus, biasanya 10 peratus itu kita tak akan dapat agihkan
dalam tahun yang sama.

“Contoh, jumlah keseluruhan kutipan zakat fitrah dan zakat
perniagaan untuk tahun 2019 adalah RM121 juta, yang telah
diagihkan RM111 juta. Baki RM10 juta lagi ZPP bawa ke
tahun 2020.

“Dengan lebihan baki RM10 juta ini, juga lebihan duit
rizab ZPP lain yang dikumpulkan sebelum ini digunakan
untuk melaksanakan Pakej Bantuan Khas Zakat ini,” katanya.

Menyedari segala kekangan dalam bentuk sumber kutipan
zakat yang dijangka merosot akibat COVID-19, Amran
berkata bahawa ZPP akan berusaha sebaik mungkin untuk
mengagihkan sumber kutipan semasa yang ada untuk
membela masyarakat Islam yang terjejas.

“Mendepani pandemik COVID-19 ini, ZPP menjangkakan
jumlah agihan akan meningkat secara mendadak.

“Ini, berdasarkan data suku tahun kedua ini (Q2 2020),
jumlah asnaf meningkat sekali ganda berbanding kadar
peningkatan tahunan semasa biasa.

“Sehingga kini, ZPP telah membantu hampir 20,000 asnaf
berbanding tempoh yang sama (Januari hingga Jun 2019)
hanya 20,000 sahaja.

“Aspek kutipan zakat pula, sehingga bulan April 2020,
jumlah angka merosot sebanyak RMS5.1 juta berbanding
tempoh sama pada tahun 2019.

“Maksudnya, ketika pandemik COVID-19 ini
membayangkan bahawa bilangan masyarakat Islam tidak ada
duit nak bayar zakat semakin bertambah, pada masa yang
sama jumlah pemohon bantuan khas zakat akan meningkat,”
ujarnya.

ZPP Optimis Demi Membantu Umat Islam Pulau
Pinang

Dalam pada itu, Amran sangat optimis ZPP mampu
memainkan peranan lebih penting untuk membela masyarakat
Islam yang terjejas dek pandemik COVID-19, kalau melihat
kepada kepercayaan para pembayar fitrah serta pembayar
zakat perniagaan yang begitu tinggi pada ‘institusi umat Islam

negeri Pulau Pinang’ tersebut.

“Jumlah kutipan zakat fitrah bagi tahun 2019 adalah
sebanyak RMS5.06 juta, tahun 2020, kita jangka akan merosot
melibatkan kira-kira 700 pembayar, dengan satu kadar sahaja
RM7.

“Namun, dengan dua kadar iaitu RM7 dan RM16, tanpa
ambil kira impak pandemik COVID-19 ini, mungkin juga
jumlah kutipan zakat fitrah akan meningkat.

“Apabila berlaku pandemik COVID-19, kalau ZPP berjaya
mengutip zakat fitrah sebanyak yang berjaya dikutip pada
tahun 2019 pun, itu sudah ‘besar rahmat’.

“Sebab itu, kita galakkan pembayar zakat fitrah ataupun
zakat perniagaan membuat pembayaran secara dalam talian,
kerana ZPP nak patuhi prosedur operasi standard (SOP) PKP
seperti jarak sosial dan sebagainya.

“ZPP optimus lagi kerana masih ada syarikat-syarikat
perniagaan yang tidak dapat membayar zakat perniagaan
kerana mempunyai kekangan masing-masing, termasuk hal
aliran tunai, ketika menghadapi COVID-19 ini, pasca
pandemik nanti akan menyerahkan zakat perniagaan mereka
kepada ZPP.

“ZPP yakin selepas PKPB ini, apabila operasi perniagaan
mereka kembali seperti biasa, banyak syarikat akan tampil
membayar zakat perniagaan mereka,” katanya.

Kesimpulan

Justeru, Amran memberitahu bahawa pasca COVID-19
ini, ZPP harap kedudukan kewangan iaitu hasil kutipan zakat
semasa akan pulih kembali.

“Kita tiada sumber lain, zakat yang kita kutip ini
merupakan satu-satunya sumber yang kita ada untuk
diagihkan kembali demi membantu orang-orang Islam.

“Namun, pada masa sama, kita (ZPP) tidak boleh elak
adalah jumlah agihan zakat pada tahun ini dijangka akan
meningkat berlipat kali ganda juga kerana ramai lagi orang
Islam mesti dibantui, selain impak berantai daripada
pandemik COVID-19 masih menjejaskan para peneroka Pakej
Bantuan Khas Zakat ZPP,” jelasnya mengakhiri sesi
wawancara berkaitan.

operasi.

“Itu, belum ambil mereka
orang Islam yang
diberhentikan kerja di
kilang-kilang serta pekerja-
pekerja swasta lain.

“Mereka, memang
berpendapatan tetap secara
bulanan, tetapi apabila
ekonomi merosot, ada yang
terpaksa diberhentikan
kerja.

“Maka, ZPP berasa
terpanggil untuk membantu
dalam mengurangkan beban
mereka, bantuan mungkin
dalam satu dua bulan
sebelum mereka dapat
memperbaiki kembali
kedudukan sumber
pendapatan isu rumah
mereka,” ulasnya lagi.

COVID-19 'Sangat Di
Luar Jangkaan Semua
Pihak'

Amran berulang-ulang
kali memberitahu mesej
yang sama, iaitu pandemik
COVID-19 ini adalah
‘sangat di luar jangka semua
pihak’, baik Kerajaan
Persekutuan mahupun
Kerajaan Negeri hatta ZPP
sendiri.

“Alhamdulillah, setiap

B oo
5’na RM3 juta bantu peniaga kecil,
Ll AT penjaja terjejas: Zakat Pulau Pinang
MOHD ISKANDAR OTHMAN | | 19 Mac 2020

Ahmad Zakiyuddin (dua dari kanan) pada sidang media yang diadakan di Ibu Pejabat ZPP sebentar tadi

BUKIT MERTAJAM - Zakat Pulau Pinang memperuntukan RM3 juta untuk membantu peniaga kecil dan
penjaja dari kalangan asnaf fakir dan miskin yang terjejas akibat Perintah Kawalan Pergerakan berikutan
penularan koronavirus (Covid-19).

Timbalan Ketua Menteri 1, Datuk Ir Ahmad Zakiyuddin Abdul Rahman berkata, bantuan khas yang
disediakan ini bagi meringankan beban golongan berkenaan yang berdepan masalah kehilangan punca
pendapatan disebabkan perintah kawalan berkenaan.

Beliau yang juga Yang Dipertua Majlis Agama Islam Pulau Pinang berkata, bantuan khas ini menyasarkan
peniaga dan penjaja gerai makanan serta minuman di pasar malam, pasar tani, di tepi jalan dan blok
perumahan.

"Peniaga pakaian (bukan butik) dan barang keperluan dapur serta tukang gunting rambut kecilan turut
layak menerima bantuan ini. Namun, peniaga pasar basah dan pasar pagi tidak termasuk untuk skim
bantuan ini.

"Mereka boleh membuat permohonan ini secara atas talian melalui laman web ZPP iaitu
www.zakatpenang.com dan perlu mengemukakan semua dokumen yang diperlukan," katanya pada sidang
akhbar di Ibu Pejabat ZPP di Bandar Perda di sini hari ini.

Ahmad Zakiyuddin berkata, pemohon yang ingin mendapatkan bantuan tersebut mestilah peniaga
sepenuh masa dan berpendapatan di bawah RM2,000 sebulan selain tidak mempunyai simpanan melebihi
RM5,000.

Katanya, mereka yang layak akan menerima bantuan sebanyak RM500 dan ZPP menggunakan
peruntukan asnaf Tawaqquf, miskin bagi menyalurkan bantuan ini kepada penerima.

Sementara itu, Ahmad Zakiuyuddin berkata, ZPP turut menyalurkan bantuan sebanyak RM306,500 kepada
lebih 700 buah masjid dan surau di negeri ini bagi tujuan pembersihan dan nyahkuman untuk mencegah
penularan Covid-19.

s’. P I R T Bantuan sara hldup ZPP
' 'a dibayar esok

ECTNINAR ML T }Iarhn
MOHD ISKANDAR OTHMAN | | 22 Mac 2020

BUKIT MERTAJAM - Zakat Pulau Pinang (ZPP) akan menyalurkan bantuan kewangan sara hidup bulanan
kepada 3,673 penerima esok.

Ketua Pegawai Eksekutifnya, Amran Hazali berkata, ZPP memahami keadaan sukar yang sedang dihadapi
penerima sepanjang tempoh Perintah Kawalan Pergerakan sehingga 31 Mac depan.

Menurutnya, pembayaran itu dibuat awal bagi memastikan kebajikan golongan asnaf terbela.

Amran Hazali

"Bantuan sara hidup ini dibayar lima hari lebih awal daripada biasa kepada penerima dan ia melibatkan
peruntukan sebanyak RM1.29 juta.

"Penerima bantuan kewangan sara hidup bulanan boleh mula memanfaatkan bantuan yang disalurkan
selepas jam 11 pagi esok," katanya dalam satu kenyataan di sini hari ini.

| EEEE WS
s’n a Anak kariah boleh mohon bantuan
jika terputus bekalan makanan-ZPP
AranaaneNTm oy f-‘arfan
MOHD ISKANDAR OTHMAN | | 25 Mac 2020

BUKIT MERTAJAM - Anak kariah yang terputus bekalan makanan ekoran Perintah Kawalan
Pergerakan (PKP) yang dikuat kuasa kerajaan boleh mendapatkan bantuan kecemasan daripada
Zakat Pulau Pinang (ZPP).

Ketua Pegawai Eksekutifnya, Amran Hazali berkata, ZPP akan menyalurkan bantuan itu kepada
ahli kariah bagi membolehkan mereka mendapatkan bekalan makanan sewaktu tempoh PKP
yang dilanjutkan sehingga 14 April depan.

Menurutnya, bantuan ini hanya akan disalurkan kepada masjid-masjid kariah berdasarkan
maklumat yang diberikan oleh Pegawai Tadbir Agama di daerah masing-masing tertakluk kepada
syarat-syarat yang ditetapkan.

"Antara syarat yang ditetapkan ialah pemohon mestilah warga Malaysia, bermastautin di Pulau
Pinang selain tidak mempunyai sebarang pendapatan serta simpanan dalam tempoh PKP.

"Bantuan ini hanya akan diberikan kepada mereka yang benar-benar terputus bekalan dan tidak
menerima bantuan lain daripada ZPP," katanya ketika dihubungi Sinar Harian di sini.

Amran berkata, mereka yang ingin mendapatkan bantuan ini perlu mengemukakan permohonan
kepada pihak kariah masjid sebelum proses selanjutnya.

Katanya, ZPP akan mempertimbangkan permohonan berkenaan dan wang bantuan akan
disalurkan kepada masjid untuk membeli barangan keperluan asas sebelum diagihkan kepada
anak kariah yang memerlukan.

Tambahnya, untuk bantuan khas ini ZPP memperuntukkan sebanyak RM1 juta bagi membantu
mereka yang memerlukan dan setiap keluarga yang memohon akan mendapat bantuan
barangan keperluan asas berjumlah RM100.

Sebelum ini Sinar Harian melaporkan ZPP memperuntukkan RM3 juta untuk membantu peniaga
kecil dan penjaja dari kalangan asnaf dan miskin yang terjejas akibat PKP.

Selain itu, ZPP turut menyalurkan bantuan sebanyak RM306,500 kepada lebih 700 buah masjid
dan surau di negeri ini bagi tujuan pembersihan dan nyahkuman untuk mencegah penularan
koronavirus (Covid-19).

S’na ZPP bantu guru agama,pemandu
e-hailing, pekerja gaji harian

MOHD ISKANDAR OTHMAN | | 26 Mac 2020

BUKIT MERTAJAM - Zakat Pulau Pinang (ZPP) akan membantu guru agama, guru tahfiz dan
pemandu e-hailing, pekerja gaji harian sepenuh masa yang terjejas akibat penguatkuasaan
Perintah Kawalan Pergerakan (PKP) ekoran penularan koronavirus (Covid-19).

Pengerusinya yang juga Timbalan Ketua Menteri 1, Datuk Ahmad Zakiyuddin Abdul Rahman
berkata, bagi pakej bantuan khas fasa kedua yang dilakukan susulan PKP yang dilanjutkan
sehingga 14 April depan.

"Seramai 800 orang guru agama dan guru tahfiz akan menerima bantuan sebanyak RM500
sama seperti bantuan khas fasa pertama yang diumumkan sebelum ini.

COVID-19: MAINPP umum
inisiatif bantuan

Oleh Zuhainy Zulkiffli
bhnews@bh.com.my

GEORGETOWN: Majlis Agama Islam Negeri Pulau Pinang (MAINPP) hari ini mengumumkan
beberapa inisiatif bantuan kepada umat Islam negeri ini yang terjejas akibat Perintah Kawalan
Pergerakan (PKP).

Timbalan Ketua Menteri 1 yang juga Yang Dipertua MAINPP Datuk Ir Ahmad Zakiyuddin Abd
Rahman, berkata antara inisiatif itu ialah memberi pengecualian selama dua bulan sewaan premis
MAINPP bagi bulan April dan Mei.

Katanya, Tabung Wira Negara-MAINPP juga diwujudkan bagi membantu menyalurkan sumbangan
kepada barisan hadapan yang bertugas di Pulau Pinang.

“Bantuan itu akan disalur kepada pasukan perkhidmatan kesihatan, kesel

amatan seperti polis dan tentera bagi membeli keperluan peralatan dan juga bekalan makanan.

“Buat permulaan MAINPP akan menyalurkan dana sebanyak RM50,000 menggunakan hasil dana
wakaf dan bagi pihak korporat dan individu, boleh menyalurkan sumbangan mereka ke Tabung Wira
Negara - MAINPP, akaun Bank Islam bernombor 07025010036936,” katanya dalam satu kenyataan di
sini, hari ini.

Mengulas lanjut, MAINPP menerusi Zakat Pulau Pinang (ZPP) juga memperuntukkan sebanyak RM1
juta bantuan kecemasan kepada anak kariahnya yang terputus bekalan makanan sepanjang tempoh
PKP dan boleh merujuk kepada Pegawai Tadbir Agama (PTA) daerah masing-masing.

Katanya, wang bantuan kecemasan sebanyak RM100 bagi setiap keluarga itu akan disalurkan ke
dalam akaun bank masjid kariah dan kaedah bantuan adalah sama ada membelikan barangan
makanan atau secara tunai diserahkan kepada yang berhak.

“Bagi pakej bantuan khas zakat fasa kedua pula, ZPP akan memberi tumpuan kepada beberapa
kumpulan lain dengan jumlah yang sama seperti bantuan khas zakat fasa pertama.

“Golongan yang dimaksudkan adalah seperti guru sekolah agama rakyat, guru tahfiz, pemandu teksi
dan pemandu perkhidmatan e-hailing sepenuh masa dan pekerja bergaji harian sepenuh masa yang
tidak dapat bekerja ekoran PKP,” katanya lagi.

MAINPP juga katanya, sedang mempertimbangkan beberapa cadangan lain bagi membantu
kelompok masyarakat yang terjejas dengan PKP ini dan akan memaklumkan perkembangan dari
masa ke semasa bagi membantu umat Islam di negeri ini yang terkesan.

Kira-kira 2,000 mohon
bantuan Zakat Pulau Pinang

ZAKAT Pulau Pinang (ZPP) sehingga kini sudah menerima kira-kira 2,000 permohonan daripada penduduk
negeri itu bagi mendapatkan sumbangan zakat.

Pemohon berkenaan membabitkan golongan yang terkesan dan tiada pendapatan tetap sepanjang tempoh
Perintah Kawalan Pergerakan (PKP).

Timbalan Ketua Menteri 1 Pulau Pinang yang juga Pengerusi ZPP, Datuk Ir Ahmad Zakiyuddin Abd
Rahman berkata, sehubungan itu, ZPP akan segera mengagihkan bantuan kewangan kepada mereka
yang keputusan bekalan makanan sepanjang tempoh itu.

Namun, katanya, bantuan itu hanya akan disalurkan kepada masijid kariah menerusi maklumat yang
diberikan Pegawai Tadbir Agama (PTA) daerah masing-masing dengan syarat yang ditetapkan.

“‘Pemohon mestilah warga Malaysia dan tidak mempunyai pendapatan tetap sepanjang tempoh PKP.

“Pemohon juga mesti sudah bermastautin di Pulau Pinang selama empat bulan ke atas selain bukan dalam
kalangan penerima bantuan kewangan atau makanan bulanan ZPP,” katanya dihubungi, hari ini.

Ahmad Zakiyuddin turut mengingatkan pemohon bahawa bantuan itu hanya diberi kepada golongan yang
benar-benar keputusan bekalan dan tidak menerima bantuan lain daripada ZPP.

Berikutan tempoh PKP, pemohon boleh mengirim maklumat keterangan diri ke
mahroos@zakatpenang.com atau rosdan@zakatpenang.com sebelum 27 Mac ini.

Antara maklumat yang diperlukan ialah nama ketua keluarga, nombor kad pengenalan pemohon, alamat
terkini, nombor telefon, tempoh menetap di Pulau Pinang, status perkahwinan dan bilangan tanggungan.

Terdahulu, ZPP turut mengumumkan peruntukan RM4 juta bagi membantu golongan asnaf di negeri ini
dan pakej berkenaan ialah bantuan khas zakat berjumlah RM3 juta bagi peniaga kecil, gerai tepi jalan dan
seumpamanya dengan agihan RM500 bagi setiap ketua keluarga.

Kedua, sumbangan RM305,600 iaitu RM500 bagi setiap masjid dan RM300 setiap surau bagi kerja
pembersihan dan penyahkuman.

Manakala pakej ketiga ialah bantuan sara hidup bulanan yang diberi awal lima hari kepada 3,673 penerima
di Pulau Pinang.

Ahmad Zakiyuddin berkata, bantuan sara hidup bulanan juga sudah diagihkan pada 23 Mac lalu dan jika
masih ada penerima yang tercicir, mereka boleh menghubungi PTA terdekat.

“ZPP juga sedang mempertimbangkan bantuan kepada golongan kumpulan sasaran lain yang terkesan
sepanjang tempoh ini termasuk mereka yang diberhentikan kerja berikutan majikan muflis,” katanya.

>> BERITA > NASIONAL >
Paradigma bantuan khas Covid-19 ZPP

WARTAWAN SINAR HARIAN | | 4 Mei 2020

SIARAN LANGSUNG DI MEDIA - BANTUAN KHAS COVID-19 ZPP

AKTIVITI BANTUAN KHAS COVID-19 ZPP

Pusat Latihan Zakat ZPP, Jalan Pantai Acheh Balik Pulau dijadikan Stesen Kuarantin Covid-19

KUTIPAN ZAKAT FITRAH 1441H

e ZPP menetapkan 2 kadar bayaran zakat fitrah iaitu:

RM5,547,550.95

I. Kadar Pertama : RM7.00 756,948 orang
II. Kadar Kedua :RM16.00

1 Ramadan - 1 Syawal 1441H

>> EDISI > UTARA >
Bayar zakat fitrah lebih tinggi

Sina

sraeaancomen SIS bagi yang mampu: ZPP

MOHD ISKANDAR OTHMAN | | 13 April 2020

BUKIT MERTAJAM - Penetapan dua kadar zakat fitrah di Pulau Pinang pada tahun ini telah mendapat
kelulusan Jawatankuasa Fatwa Negeri Pulau Pinang selain telah diperkenankan oleh Yang di-Pertuan
Agong, Al-Sultan Abdullah Ri‘ayatuddin Al-Mustafa Billah Shah.

Ketua Pegawai Eksekutif Zakat Pulau Pinang, Amran Hazali berkata, dua kadar zakat fitrah yang ditetapkan
bagi memberi peluang kepada umat Islam di negeri ini yang memiliki kelebihan dari segi kemampuan
dengan menunaikan kewajipan membayar zakat fitrah mengikut kadar yang lebih tinggi.

Mengulas lanjut mengenai perkara itu, Amran berkata, penetapan kadar harga zakat fitrah ini ditentukan
berdasarkan harga beras semasa di dalam negeri Pulau Pinang iaitu bersamaan dengan 2.6 Kilogram (satu
Gantang Baghdad) dan kaedah pengiraan adalah mengikut harga beras yang biasanya digunakan oleh
kebanyakan pengguna di Pulau Pinang.

Bagaimanapun katanya, bagi yang kemampuan ekonominya terbatas disebabkan situasi Covid-19 ketika ini,
mereka boleh membayar zakat fitrah mengikut kemampuan diri dan keluarga.

